ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության կառավարության 2015 ԹՎԱԿԱՆԻ հուլիսի 30-ի N 877-Ն որոշման մեջ լրացումՆԵՐ կատարելու մասին

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
	Իրավական ակտի հիմնավորումը

	1.
	Անհրաժեշտությունը

	
	Հայաստանի Հանրապետության և Ֆրանսիայի Հանրապետության կառավարությունների միջև 2008 մայիսի 27–ին ստորագրված և  2008 հոկտեմբերի 1–ին Հայաստանի Հանրապետության Ազգային ժողովի կողմից N Ն–097–4 որոշմամբ վավերացված Երևանի ջրամատակարարման և ջրահեռացման ծրագրի և «Աերացիա» մաքրման կայանի վերակառուցման աշխատանքների շրջանակներում նախատեսվում է իրականացնել նաև նոր պարզարանների կառուցման աշխատանքներ՝ քանդելով գոյություն ունեցող ոչ պիտանի առաջնային պարզարանները, որոնց հաշվեկշռային արժեքը՝ 0 դրամ է:

	2.
	Ընթացիկ իրավիճակը և խնդիրները

	
	Երևանի «Աերացիա» մաքրման կայանի վերակառուցման աշխատանքների իրականացումը կատարվում է «Աերացիա ԿՄԿ վերականգնում» պայմանագրի կողմ հանդիսացող «Սադե» բաժնետիրական ընկերության հայաստանյան մասնաճյուղի  կողմից պայմանագրի անբաժանելի մաս հանդիսացող  նախագծանախահաշվային փաստաթղթերի հիման վրա: Ընդ որում, «Աերացիա» մաքրման կայանի գույքի գնահատման, օտարման և ապամոնտաժման աշխատանքների կազմակերպումը ժամանակատար գործընթաց է և դրանց ձգձգման արդյունքում կխախտվի ծրագրով նախատեսված շինարարական աշխատանքների իրականացման ժամանակացույցը: 

	3.
	Կարգավորման նպատակը և բնույթը

	
	 «Աէրացիա ԿՄԿ վերականգնում» պայմանագրով նշված աշխատանքները սահմանված ժամկետում իրականացնելու նպատակով առաջարկվում է թույլատրել նշված պայմանագրի կողմ հանդիսացող «Սադե» բաժնետիրական ընկերության հայաստանյան մասնաճյուղին ապամոնտաժել  ՀՀ կառավարության 30.07.2015թ. N 877-Ն որոշման N 1 հավելվածում նշված հիմնական միջոցների ցանկում ընդգրկված առաջնային պարզարանները:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:

	5.
	Ակնկալվող արդյունքը

	
	ՀՀ կառավարության որոշման նախագծի ընդունման դեպքում հնարավոր կլինի ապահովել Հայաստանի Հանրապետության և Ֆրասիայի Հանրապետության կառավարությունների միջև 2008 մաիսի 27–ին ստորագրված և  2008 հոկտեմբերի 1–ին Հայաստանի Հանրապետության Ազգային ժողովի կողմից N Ն–097–4 որոշմամբ վավերացված Երևանի ջրամատակարարման և ջրահեռացման ծրագրի և «Աերացիա» մաքրման կայանի վերակառուցման աշխատանքների իրականացումը սահմանված ժամկետում մինչև 2016 թվականի դեկտեմբերի 30-ը: 

